
					এই পাতাটির মুদ্রণ সংশোধন করা প্রয়োজন। 
ઝઝર ] কালিদাস ও শেক্ষপীয়র \ළුද්
লোকাতীত ক্ষমতাশালী দেখিতে পাই, যখন দেখিতে পাই যে জিনদেব ব্যাস্ত্রী জন্য স্বদেহ অর্পণ করিলেন, যখন দেখি যে রামচন্দ্র পিতৃসত্য পালনার্থ বনগমন করিলেন, তখনই আমরা প্রকাগু বস্তু দেখি । তখনই আমাদের মনে বিস্ময়ের আবির্ভাব হয় এবং সেই বিস্ময়মিশ্রিত এক অপুৰ্ব্ব আনন্দ ও ভক্তির উদয় হয়। কালিদাস এরূপ পুরুষ প্রকাণ্ডের চিত্র দেখাইতে পারেন নাই। রঘু রাজা যখন বিশ্বজিৎ যজ্ঞে “মৃৎপাত্র শেষামকরোৎ বিভূতিম্ " পাৰ্ব্বতী যখন মদন দহনের পর কঠোর তপস্যায় তমু অঙ্গে তাপ দিতে লাগিলেন তখন যেন এইরূপ প্রকাণ্ড চিত্র দেখাইবাব চেষ্টা হইয়াছে বোধ হয় কিন্তু এক পাৰ্ব্বতীর তপস্যা ভিন্ন আর কোথাও বিস্ময় উদয় করণে তিনি সমর্থ হয়েন নাই । শেক্ষপীয়রেব এরূপ বিস্ময় উৎপাদক মনুষ্যহৃদয়ের চিত্র অসংখ্য। এরূপ উজ্জ্বল চিত্রের সংখ্যা নাই। সৰ্ব্বপ্রধান লেডি ম্যাকবেথ, একবার অনুতাপ নাই বরং প্রতিজ্ঞ, একবার যখন নামিযাছি দেখা যাক পাতাল কত দূব । একবার হৃদয়দৌৰ্ব্বল্য প্রকাশ নাই, কেমন প্রত্যুৎপন্নমতিত্ব । যখন সভামধ্যে ব্যাঙ্কোৰ প্রেতমূৰ্ত্তি আসিয়া ম্যাকবেথকে বিহবল কবিয়া তুলিল, যখন ম্যাকবেথ ভযে অনুতাপে জড়ীভূত হইয়া অতি গোপনীয় কথা সকল প্রকাশ করিতে লাগিলেন, তখন লেডি ম্যাকবেথের কেমন ক্ষমতা । অন্য মেয়ে হইলে, “ওগো আমাৰ কি হোলো" বলিয়া কাদিয়াই অস্থির হয়। লেডি ম্যাকবেথ সভাশুদ্ধ লোককে বুঝাইয়া দিলেন যে রাজার ঐরূপ মূৰ্ছা মাঝে মাঝে হয়, এ সময়ে কাছে কেহ আসিলে তিনি বিরক্ত হন। এই বলিয়া নিজে ম্যাকবেথের কাছে বসিয়া তাহার দুর্বল মনের দৃঢ়তা সম্পাদন করিতে লাগিলেন । এরূপ চরিত্র পাঠ করিলে কাহার মনে বিস্ময়ের উদয় না হয় ?
কল্পনাজনিত আনন্দের আর এক কাবণ নূতনতা, অর্থাৎ আজগবি জিনিস বর্ণনা কবা। আবব্য উপন্যাসে ইহার ভূবি ভূরি উদাহৰণ পাওয়া যায়। এরূপ নূতন জিনিস কালিদাস বা শেক্ষপীয়র কাহারই নাই। তবে শেক্ষপীয়রের স্পিরিট ওয়ারল্ড বা পরীস্থান ; সেট যেমন নূতন তেমনি মুন্দর। সবই মমুন্যের মত কিন্তু কেমন পবিত্র আনন্দময়, কোনরূপ শোক দুঃখ নাই। শোক হুঃখ যে বৃত্তি দ্বারা অনুভব হয় সে বৃত্তিও তাহাদেব নাই। অথচ মামুষের কষ্ট দেখিলে মনটা কেমন কেমন হয় । 編
Ariel. Your'charm so strongly works them
That if you now behold them your affection Would become tender. Pros. Dost thou think so, spirit 2 Ari. Mine would sir, were I human.

		 এই পাতা শেষ সম্পাদিত হয়েছে ০৮:১৭টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

